
Դեկտեմբերի 23 Ա 24 օրերին, շաբաթ և 
կիրակի, կրկնակի ուրախության Ա հոգևոր 
մխիթարության օրեր եղան Մայր Աթոո ս. 
էջմիածնի համար։ Այդ օրերին հոգևոր ճե
մարանի նախկին շրջանավարտ Հովհան
նես սրկ. Գըվըգյանը և Ռյուզանդ սրկ. Դա
լա յջ յսւն լւ ստացան քահանայական ձեռնա
դրություն։

ԿՈՉՈԻՄ

Օւսբաթ երեկոյան, կիրակամուտքի ժա
մերգության ավարտին, տ. Արսեն եպս. 
Բերբերյանի ձեոսւմբ կատարվում Լ նորըն
ծաների քահանայական կոչման կարգը՝ 
խարսսսվիլւսկությամբ տ. Մասիս վրդ. Դա
տատյանի։

Արարողության ընթացքում նորընծւսներր 
հւսնձն են առնում «ամենայն պատրւսստու– 
թեամբ և առանց ձսւնձրանալոյ կալ ի պաշ– 
տօն Աստուծոյ և ոչ խափանել զգործն Աս– 
տուծոյ վսւսն մարմնսւտր գործոյ»։

Տ. Արսեն եպիսկոպոսի՝ կոչեցյալներին 
ուղղած «Օրհնեսցէ զձեզ Տէր ի Սիոնէ, այն 
որ բնակեալն է յԵրուսաղէմ» մաղթանքից 
հետո, խտրտավիլակ հայր սուրբը վկայում 
է ընծայալների մտավոր և հոգևոր բարե
մասնությունների մասին՝ ն|սսնց արժանի 
նկսւտելով քահանայական ձեռնադրության։

1սարտավիլակի վկայությանը հաջորդում 
Լ ընծայալների ուխտադրությունը՝ հետևելու 
և աշակերտելու Հայաստանյայց աասքելա– 
կւսն եկեղեցու սրբազան և ոսլղւսւիւսռ Հսւյ– 
րապետ ներին։

Արարողության ավարտին ընծայսւլնևրը 
հրապւսրակավ արտասանում են ս. Գրիգոր 
Տաթևացու կողմից սահմանված Հւսյաս– 
ւոանյւսյց եկեղեցու «Հաւսւտոյ խոստովա– 
նութիւնը»՝ ըստ Ձեռնադրության Մաշտոցի. 
«Ունիմք զդաւանութիւն ւսղղափառ հաւսւ
տոյ... ընդ սուրբ Հայրապետսն»։

ՋԵՌՆԱԴՐՈԻԹՅՈԻՆ

ե՜րկու նորընծաների ձեռնադրությունը 
կատարվում է դեկտեմբերի 24-ին, կիրակի 
օրը, ս. պատարագի ընթացքում։ Օրվսւ 
պատարագիչն է տ. Արսեն եպիսկոպոսը։ 
Այսօր ևս Մայր Աթոռը ապրում Լ կրկին 
ուրախության պահեր։ Բոլորի ուշսոյրության 
առարկան են դարձել նորընծաները, որոնք 
կամովին ե գիտակից նվիրումով պատրաստ 
են իրենց ողջ կյանքը կապելու Մայր Աթոո 
ս. Էջմիածնի ծառայության հետ։

Պատարագն արդեն սկսվել Է։ «Զի ողոր
մած և մարդւսսէր ես Աստուած» աղոթքից 
հետո դպրսւց դասը երգում 1;. «Այսօր Աստ– 
աածութիւնն զուարճանայ» քահանայական

ձեռնադրության շարականը, որից անմիջա
պես հետո ձեոնադրյալները ծնրադիր սւ– 
ոաջնորդվում են ս. խորանի աոջն. ու, դաո
նալով դեպի հավատացյալ խուոն բազմու
թյանը, ձեռամբարձ, հրաժարվում են աշ
խարհից՝ կոչվելու համար «...ի սարկսսսւ– 
ասթենէ ի քահանայութիւն, սրբոյ եկեղեց– 
ւոյ ի սս|սւսաւորութփն՝ ըստ վկայութեսւն 
անձանց իւրեանց և ամենայն ժողովըրդ– 
եան»։

Ապա ձեռնադրյւսլները ծնրադիր մոտե
նում Ա բոլորվում են ձեոնադրիչ սրբազան 
հոր Աթոոի շուրջ։ Սրբազանը իր ձեոքերր 
խաչաձև դնելով յուրաքանչյուր ընծայալի 
գլխին, արտասանում է «Ես դնեմ զձեոս ի 
վերայ սորա և դուք ամենեքեան աղօթս ա– 
րարէք, զի արժանի լիցի սա քւսհանայու– 
թեան, անարատ պահել աոաջի սեղանոյ 
Տեաոն Աստուծո յ» աղոթքը։

Օրհնությամբ և աղոթքով նորընծաներին 
շնորհվում են քահանայական փիլոն, սա
ղավարտ, վւորուրար, շուրջաո։ Ապա հըն– 
չում է «Խորհուրդ խորին» քահանայական 
զգեստավորման մեղեդին։

Այնուհետև ս. պատարագը շարունակ
վում է մինչև «Ողջոյն»։

ՕԾՈԻՄ
Օծումը ձեոնադրության խորհրդի ամենա– 

հուզիչ և սրտագրավ պահն է։ Ջեոնադրիչ 
սրբազանը սրբալույս մեռոնով օծում է նոր
ընծաների ճակատն ու ձեռքերը և նրանց 
շնորհում նոր անուններ։ Հովհաննես սար
կավագը վերանվանվում է տ. Մյուռոն քա
հանա և Բյուզանդ սարկավագը՝ տ. Առա
քել քահանա։

Սրբալույս մեռոնի օծումից հետո նորըն– 
ծայալները տալիս են իրենց առաջին օրհ
նությունն ու խաղաղությունը ժողովրդին։ 
Երբ սարկավագը խորանից ձայնում է՝ «Ող
ջոյն տուք միմեանց, ի համբոյր սրբու– 
թեան», Մայր Աթոոի միաբանությունը 
բարձրանում է ս. խորան՝ ստանալու հա
մար օծյալներից առաջին ողջույնը և այն 
փոխանցելու հավատացյալներին։

Քարոզի պահն է։ Տ. Արսեն եպիսկոպո–

սը խոսում է օրվա հանդիսության նշանա
կության մասին խրատական մի քարոզ՝ 
«Այսօր զուարթացեալ և հաստատեալ... աո 
հասարակ... զՏէրն բարերար ընդ մեզ տե– 
սանեմք յաոաջնորդութիւն» (Ս. Վարդանի 
ճառից) բնաբանով։

ՎԵՂԱՐԻ ՏՎԶՈԻԹՅՈԻՆ

Նույն օրը, երեկոյան ժամը 17-ին, ժա
մերգության ավարտին, Մայր տաճարում 
տեղի է ունենում երկու նորօծ քահանանե
րի վեղարի տվչության օրհնությունը՝ ձե– 
ռասբ տ. Արսեն եպիսկոպոսի։

Դարձյալ կարդացվում են աղոթքներ և 
ս. գրական ընթերցումներ, որպեսզի Աստ
ված անսասան պահի նրանց իրենց կու
սակրոն կոչման և կարգի մեջ։

Ապա սրբազանը հանում է նրանց սար
կավագական ջբրունը, որը խորհրդանշում 
է հին մարդը, և նրանց գլուխները ծածկում 
հայկական վեղարով՝ որպես հոգևորապես 
նոր ծնված մարդկանց։

Արարողության ավարտին նորընծաները 
առաջնորդվում են Վեհարան, ուր Ամենայն 
Հայոց Վեհափառ Հայրապետը նրանց ըն
դունում է ուրախությամբ և, շնորհավորելով 
նրանց ձեռնադրությունն ու վեղարի տվչու– 
թյունը, տալիս Իր հայրական օրհնությունն 
ու պատգամները։

*
* *

«էջմիածին» ամսագրի խմբագրությունը 
ջերմորեն և ուրախությամբ շնորհավորում 
է Մայր Աթոոի երկու երիտասարդ և խոս
տումնալից միաբանների ձեռնադրությունը՝ 
այն վստահությամբ, որ նրանք կլինեն 
«մշակք առանց ամօթոյ» և կսւրդւսրացնեն 
Հայոց Հայրապետի մեծ վստահությունը և 
իրենց ողջ կյանքը գիտակցորեն և անսա– 
կարկ կնվիրեն հայ եկեղեցու հոգևոր սպա
սին ու տարիների ընթացքում իրենց սըր– 
բակրոն վարքով և անշահախնդիր ծառա
յությամբ կհանդիսանան հայ եկեղեցու ար
ժանավոր և համեստ պաշտոնյաներ։

